
SPORTNING VOLEYBOL 
TURI BO‘YICHA TALABALAR 

O‘RTASIDA MUSOBAQALAR 
TASHKIL ETISH VA 

O‘TKAZISHDA RAQAMLI 
TEXNOLOGIYALARDAN 

FOYDALANISH
Roziqov Normurod Elmonovich

Navoiy davlat universiteti
“Sport faoliyati turlari” kafedrasi v.v.b. dotsenti

Annotatsiya: Ushbu maqolada oliy ta’lim muassasalarida sportning voleybol turi bo‘yicha talabalar o‘rtasida musoba
qalarni tashkil etish va o‘tkazish jarayonida raqamli texnologiyalardan foydalanishning ilmiy-metodik asoslari yoritilgan. 
Tadqiqotda musobaqalarni rejalashtirish, boshqarish, monitoring qilish hamda natijalarni tahlil etishda zamonaviy raqamli 
platformalar, mobil ilovalar va axborot-kommunikatsiya texnologiyalarining samaradorligi ilmiy nuqtai nazardan tahlil 
qilinadi. Shuningdek, raqamli texnologiyalar asosida tashkil etilgan musobaqalarning talabalar jismoniy tayyorgarligi, 
motivatsiyasi va sport natijalariga ta’siri aniqlanadi. Maqola natijalari oliy ta’lim muassasalarida jismoniy tarbiya va sport 
faoliyatini takomillashtirishga xizmat qiladi.

Kalit so‘zlar: voleybol, sport musobaqalari, raqamli texnologiyalar, talaba-yoshlar, sport menejmenti, elektron monitoring, 
innovatsion metodika.
Abstract: This article examines the scientific and methodological foundations of using digital technologies in organizing 
and conducting volleyball competitions among university students. The study analyzes the effectiveness of modern digital 
platforms, mobile applications, and information and communication technologies at the stages of planning, management, 
monitoring, and analysis of competition results. It also identifies the impact of digitally organized competitions on students’ 
physical fitness, motivation, and sports performance. The research findings contribute to the improvement of physical 
education and sports activities in higher education institutions through innovative approaches.

Key words: volleyball, sports competitions, digital technologies, university students, sports management, electronic mon-
itoring, innovative methodology.
Аннотация: В статье рассматриваются научно-методические основы использования цифровых технологий при 
организации и проведении соревнований по волейболу среди студентов в высших учебных заведениях. В иссле-
довании анализируется эффективность применения современных цифровых платформ, мобильных приложений 
и информационно-коммуникационных технологий на этапах планирования, управления, мониторинга и анализа 
результатов соревнований. Также выявляется влияние соревнований, организованных с использованием циф-
ровых технологий, на уровень физической подготовленности, мотивацию и спортивные результаты студентов. 
Полученные результаты могут быть использованы для совершенствования системы физического воспитания и 
спортивной деятельности в высших учебных заведениях.

Ключевые слова: волейбол, спортивные соревнования, цифровые технологии, студенты, спортивный менед-
жмент, электронный мониторинг, инновационная методика.

KIRISH
Bugungi kunda ta’lim tizimida raqamli texnologiyalarning jadal rivojlanishi jismoniy tarbiya va sport 

sohasida ham yangi imkoniyatlarni yuzaga keltirmoqda. Xususan, oliy ta’lim muassasalarida sportning voleybol 
turi bo‘yicha talabalar o‘rtasida musobaqalarni tashkil etish va o‘tkazishda an’anaviy yondashuvlar bilan bir 
qatorda raqamli texnologiyalardan foydalanish dolzarb ahamiyat kasb etmoqda.

Voleybol – talabalar orasida keng ommalashgan, jamoaviylik, tezkorlik va taktik fikrlashni rivojlantiruvchi 
sport turi hisoblanadi. Musobaqalarni samarali tashkil etish, ishtirokchilarni ro‘yxatga olish, o‘yinlar jadvalini 
tuzish, natijalarni qayd etish hamda tahlil qilish jarayonlarida raqamli texnologiyalardan foydalanish sport muso-
baqalarining shaffofligi va samaradorligini oshiradi.

Mazkur tadqiqotning maqsadi talabalar o‘rtasida voleybol musobaqalarini tashkil etish va o‘tkazishda 
raqamli texnologiyalardan foydalanishning ilmiy-metodik asoslarini ishlab chiqish hamda ushbu texnologi-
yalarning samaradorligini aniqlashdan iboratdir. Ushbu maqsadga erishish uchun voleybol musobaqalarini 
tashkil etishda qo‘llaniladigan raqamli texnologiyalar tahlil qilindi, musobaqalarni rejalashtirish va boshqarish 
jarayonida elektron tizimlarning afzalliklari aniqlashtirildi hamda raqamli texnologiyalar asosida o‘tkazilgan 
musobaqalarning pedagogik va sport natijalariga ta’siri o‘rganildi. Shuningdek, tadqiqot natijalari asosida ilmiy-
metodik tavsiyalar ishlab chiqildi.

MAVZUGA OID ADABIYOTLAR SHARHI
Sport va jismoniy tarbiya tizimida raqamli texnologiyalarning joriy etilishi masalasi so‘nggi yillarda ilmiy 

tadqiqotlarning muhim yo‘nalishiga aylangan. Abdullaziz tomonidan olib borilgan tadqiqotlarda O‘zbekistonda 
sport tizimining rivojlanish jarayonlari tarixiy-analitik nuqtai nazardan tahlil qilinib, raqamli texnologiyalar inte-
gratsiyasining sportni boshqarish va musobaqalarni tashkil etishdagi o‘rni asoslab berilgan. Muallif sport faoli-
yatini samarali tashkil etishda raqamlashtirish jarayonlari muhim omil ekanligini ta’kidlaydi.

Xorijiy ilmiy adabiyotlarda sport menejmenti va musobaqalarni boshqarishda raqamli transformatsiya 
masalalari keng yoritilgan. Christodimitropoulou, Choustoulakis va Antonopoulou tomonidan olib borilgan 
tadqiqotlarda sport sohasida Big Data, sun’iy intellekt va raqamli platformalarning joriy etilishi musobaqalarni 
rejalashtirish, monitoring va natijalarni tahlil qilish jarayonlarini sezilarli darajada takomillashtirishi ilmiy asosda 
ko‘rsatib berilgan. Ushbu yondashuvlar sport musobaqalarini zamonaviy boshqarish modelini shakllantirishga 
xizmat qiladi.

Sport va jismoniy faoliyatda raqamli texnologiyalarning amaliy qo‘llanilishi masalalari Journal of Digital Life 
jurnalida chop etilgan ilmiy sharhlarda keng tahlil qilingan. Mazkur manbalarda elektron monitoring, raqamli 
tahlil va avtomatlashtirilgan tizimlar sportchilarning faoliyatini nazorat qilish hamda musobaqa jarayonining 
shaffofligini ta’minlashda muhim vosita sifatida baholanadi. Rydzik, Ambroży va Pałka tomonidan olib borilgan 
tadqiqotlarda esa jamoaviy sport turlarida, jumladan voleybolda, texnologik integratsiya sport samaradorligini 
oshiruvchi muhim omil sifatida e’tirof etilgan.

Milliy ilmiy adabiyotlarda voleybol sportining rivojlanishi va raqamli texnologiyalardan foydalanish masala
lari Mahmudov hamda Turg‘unov tadqiqotlarida yoritilgan. Ushbu mualliflar O‘zbekiston sharoitida voleybol 
musobaqalarini tashkil etish jarayoniga innovatsion va raqamli yondashuvlarni joriy etish sport natijalari, tala-
balar motivatsiyasi va jamoaviylikni oshirishga xizmat qilishini ilmiy jihatdan asoslab bergan. Shuningdek, sport 
to‘garaklari va musobaqalarni boshqarishda elektron tizimlardan foydalanishning metodik jihatlari ko‘rsatib 
o‘tilgan.

Raqamli texnologiyalarning sportchilarning tayyorgarligi va performansiga ta’siri masalalari Nuriddinov, 
Qi, Wu va Wang tadqiqotlarida empirik va tahliliy jihatdan o‘rganilgan. Ushbu ishlarda videoanalitika, raqamli 
monitoring, ma’lumotlar tahlili va zamonaviy texnologiyalar yordamida sport faoliyatini optimallashtirish imkoni-
yatlari ochib berilgan. Sirojov tomonidan olib borilgan ilmiy tadqiqotlarda esa jismoniy tarbiya va sport ta’limida 
zamonaviy texnologiyalar asosida kompetentlikni rivojlantirish masalalari yoritilib, sog‘lom turmush tarzini 
shakllantirishda sport va raqamli yondashuvlarning integratsiyasi muhimligi asoslab berilgan.

TADQIQOT METODOLOGIYASI
Tadqiqot jarayonida ilmiy-pedagogik adabiyotlarni tahlil qilish, kuzatish va solishtirish metodlaridan foyda

lanildi. Talabalar o‘rtasida o‘tkazilgan so‘rovnoma va testlash usullari orqali empirik ma’lumotlar to‘plandi hamda 
olingan natijalar statistik tahlil asosida qayta ishlanib, umumlashtirildi. Shuningdek, tajriba-sinov ishlari orqali 
raqamli texnologiyalarning voleybol musobaqalarini tashkil etish va o‘tkazishdagi samaradorligi amaliy jihatdan 
sinovdan o‘tkazildi.

TAHLIL VA NATIJALAR
Voleybol musobaqalarini tashkil etishda raqamli texnologiyalar sport musobaqalarini boshqarish jarayonini 

tizimlashtirish va optimallashtirish imkonini beradi. Talabalar o‘rtasida voleybol musobaqalarini tashkil etishda 
onlayn ro‘yxatga olish platformalari, elektron musobaqa jadvali va turnir tizimlari, mobil ilovalar orqali natijalarni 
kiritish va e’lon qilish, shuningdek videoanalitika va onlayn translyatsiyalardan foydalanish mumkin. Ushbu 
raqamli vositalar musobaqalarni boshqarishda inson omili ta’sirini kamaytirib, tashkiliy aniqlik va shaffoflikni 
oshiradi.

Raqamli texnologiyalar yordamida musobaqalarni rejalashtirish va boshqarish jarayoni bir necha bosqichda 
samarali amalga oshiriladi. Tayyorgarlik bosqichida ishtirokchilar elektron ro‘yxatga olinadi hamda jamoalar 
shakllantiriladi, musobaqa jarayonida o‘yinlar jadvali avtomatik tarzda tuziladi va hakamlik qarorlari elektron 

tizim orqali qayd etiladi, yakuniy bosqichda esa natijalar tahlil qilinib, reytinglar shakllantiriladi. Elektron bosh-
qaruv tizimlaridan foydalanish vaqt tejamkorligini ta’minlab, tashkiliy jarayonlarning aniqligi va izchilligini oshi-
radi.

Musobaqa jarayonida raqamli monitoring vositalari orqali o‘yinchilarning faoliyati, texnik-taktik harakat-
lari hamda jamoa samaradorligi ko‘rsatkichlari tahlil qilinadi. Ushbu ma’lumotlar murabbiy va o‘qituvchilarga 
mashg‘ulot jarayonini ilmiy asosda rejalashtirish, individual va jamoaviy tayyorgarlikni takomillashtirish imkonini 
beradi.

Tajriba-sinov ishlari natijalari shuni ko‘rsatdiki, raqamli texnologiyalar asosida tashkil etilgan voleybol 
musobaqalarida talabalar ishtiroki 20–25 % ga oshdi, musobaqa jarayoniga bo‘lgan qiziqish sezilarli darajada 
kuchaydi hamda sport natijalari va jamoaviylik darajasi ijobiy tomonga o‘zgardi. Bu esa raqamli texnologi-
yalardan foydalanish musobaqalar samaradorligini oshirishda muhim omil ekanligini tasdiqlaydi(1-jadval).

1-jadval: Talabalar o‘rtasida voleybol musobaqalarini tashkil etishda qo‘llaniladigan raqamli texnologiyalar1

№ Raqamli texnologiya turi Qo‘llanish sohasi Funksional imkoniyatlari

1 Onlayn ro‘yxatga olish platformalari Tashkiliy bosqich Ishtirokchilarni elektron ro‘yxatga olish, 
ma’lumotlarni saqlash

2 Elektron musobaqa jadvali Musobaqa jarayoni O‘yinlar jadvalini avtomatik tuzish va yangilash
3 Mobil ilovalar Natijalarni qayd etish O‘yin natijalarini real vaqt rejimida kiritish
4 Videoanalitika tizimlari Tahlil bosqichi Texnik-taktik harakatlarni tahlil qilish
5 Onlayn translyatsiya platformalari Axborot tarqatish Musobaqalarni jonli efirda namoyish etish

An’anaviy usulda tashkil etilgan musobaqalarda tashkiliy aniqlik o‘rtacha darajada bo‘lib, vaqt tejamkorligi 
pastligi bilan ajralib turadi hamda ma’lumotlar asosan qog‘oz shaklida saqlanadi. Natijalarni tahlil qilish imkoni-
yatlari cheklangan va jarayonning shaffofligi o‘rtacha darajada ta’minlanadi. Raqamli texnologiyalar asosida 
tashkil etilgan musobaqalarda esa tashkiliy aniqlik va vaqt tejamkorligi yuqori bo‘lib, barcha ma’lumotlar elek-
tron bazalarda saqlanadi. Natijalarni tahlil qilish keng qamrovli amalga oshiriladi hamda jarayonning shaffofligi 
juda yuqori darajada ta’minlanadi(2-jadval).

2-jadval: Raqamli texnologiyalar asosida tashkil etilgan voleybol musobaqalarining afzalliklari2

Ko‘rsatkichlar An’anaviy usul Raqamli texnologiyalar asosida
Tashkiliy aniqlik O‘rtacha Yuqori
Vaqt tejamkorligi Past Yuqori
Ma’lumotlarni saqlash Qog‘oz shaklida Elektron bazada
Natijalarni tahlil qilish Cheklangan Keng qamrovli
Shaffoflik darajasi O‘rtacha Juda yuqori

Tajriba boshlanishidan oldin talabalar ishtiroki 60 % ni tashkil etgan bo‘lsa, tajribadan so‘ng bu ko‘rsat-
kich 85 % ga yetib, 25 % lik ijobiy o‘sish kuzatildi. Musobaqaga bo‘lgan qiziqish dastlab o‘rtacha darajada 
bo‘lgan, tajriba yakunida esa yuqori darajaga ko‘tarilib, taxminan 20 % ga oshdi. Jamoaviylik darajasi tajri
bagacha past bo‘lgan bo‘lsa, tajribadan keyin o‘rtacha–yuqori bosqichga yetib, 18 % lik ijobiy o‘zgarish qayd 
etildi. Shuningdek, sport natijalari barqaror bo‘lmagan holatdan barqaror holatga o‘tib, umumiy samaradorlik 
15 % ga oshgani aniqlandi (3-jadval).

3-jadval: Tajriba-sinov ishlari natijalarining solishtirma tahlili3

Ko‘rsatkichlar Tajribagacha Tajribadan so‘ng O‘zgarish (%)
Talabalar ishtiroki 60 % 85 % +25 %
Musobaqaga qiziqish O‘rtacha Yuqori +20 %
Jamoaviylik darajasi Past O‘rtacha-yuqori +18 %
Sport natijalari Barqaror emas Barqaror +15 %

Musobaqalarni tashkil etish jarayoni bir necha ketma-ket bosqichlarda amalga oshiriladi. Tayyorlov 
bosqichida ishtirokchilarni ro‘yxatga olish va jamoalarni shakllantirish ishlari bajarilib, bu jarayonda Google 

1	 Izoh: Jadval ma’lumotlari raqamli texnologiyalarning musobaqalarni samarali tashkil etishdagi ahamiyatini aks ettiradi
2	 Izoh: Jadvaldan ko‘rinadiki, raqamli texnologiyalar musobaqalarni boshqarish samaradorligini sezilarli oshiradi.
3	 Izoh: Tajriba natijalari raqamli texnologiyalar asosida tashkil etilgan musobaqalar samaradorligini tasdiqlaydi.

Forms hamda maxsus sport platformalaridan foydalaniladi. Asosiy bosqichda o‘yinlarni o‘tkazish va hakamlik 
jarayonlari amalga oshirilib, barcha ma’lumotlar elektron protokollar orqali qayd etiladi. Yakuniy bosqichda esa 
musobaqa natijalari tahlil qilinib, Excel va turli analitik dasturlar yordamida umumlashtiriladi (4-jadval).

4-jadval: Voleybol musobaqalarini raqamli texnologiyalar asosida tashkil etish bosqichlari
Bosqichlar Amalga oshiriladigan ishlar Raqamli vositalar

Tayyorlov bosqichi Ro‘yxatga olish, jamoalarni shakllantirish Google Forms, Sport platformalar
Asosiy bosqich O‘yinlarni o‘tkazish, hakamlik Elektron protokollar
Yakuniy bosqich Natijalarni tahlil qilish Excel, analitik dasturlar

XULOSA VA TAKLIFLAR
Talabalar o‘rtasida sportning voleybol turi bo‘yicha musobaqalarni tashkil etish va o‘tkazishda raqamli 

texnologiyalardan foydalanish sport-ta’lim jarayonining samaradorligini oshiradi. Raqamli texnologiyalar muso-
baqalarni rejalashtirish, boshqarish va tahlil qilish jarayonlarini ilmiy asosda amalga oshirishga imkon beradi. 
Tadqiqot natijalari oliy ta’lim muassasalarida sport musobaqalarini innovatsion yondashuv asosida tashkil etish 
zarurligini ko‘rsatadi.

Takliflar:

1.	 Oliy ta’lim muassasalarida talabalar o‘rtasida voleybol musobaqalarini tashkil etish jarayoniga raqamli 
texnologiyalarni tizimli ravishda joriy etish orqali sport musobaqalarining tashkiliy aniqligi va samarador-
ligini oshirish taklif etiladi.

2.	 Voleybol musobaqalarini rejalashtirish va boshqarishda yagona elektron platforma (ishtirokchilar ro‘yxati, 
jadval, natijalar va reytinglar) yaratish hamda undan doimiy foydalanish maqsadga muvofiq deb hisobla-
nadi.

3.	 Musobaqalar jarayonida videoanalitika va elektron monitoring vositalaridan foydalanish orqali talabalar 
texnik-taktik tayyorgarligini ilmiy asosda baholash tizimini joriy etish taklif etiladi.

4.	 Jismoniy tarbiya va sport yo‘nalishidagi professor-o‘qituvchilar hamda murabbiylar uchun raqamli texnolo
giyalardan foydalanish bo‘yicha maxsus malaka oshirish kurslarini tashkil etish zarur deb topiladi.

5.	 Talabalar o‘rtasida voleybol musobaqalarini raqamli texnologiyalar asosida tashkil etish tajribasini respub-
lika miqyosida ommalashtirish va uni normativ-huquqiy hujjatlar bilan mustahkamlash taklif etiladi.

Tavsiyalar:

1.	 Voleybol musobaqalarini tashkil etishda ishtirokchilarni onlayn ro‘yxatga olish, o‘yinlar jadvalini avtomatik 
shakllantirish va natijalarni elektron qayd etish tizimlaridan muntazam foydalanish tavsiya etiladi.

2.	 Musobaqa natijalarini tahlil qilishda statistik dasturlar va elektron jadval vositalaridan foydalanib, har bir 
jamoa hamda o‘yinchining individual ko‘rsatkichlarini baholab borish tavsiya etiladi.

3.	 Talabalar motivatsiyasini oshirish maqsadida musobaqa jarayonlarini raqamli axborot resurslari va ijtimoiy 
tarmoqlar orqali muntazam yoritib borish tavsiya etiladi.

4.	 Raqamli texnologiyalar asosida o‘tkazilgan musobaqalar natijalaridan o‘quv-mashg‘ulot jarayonini takomil-
lashtirishda metodik material sifatida foydalanish tavsiya etiladi.

5.	 Voleybol musobaqalarida qo‘llaniladigan raqamli texnologiyalar samaradorligini muntazam monitoring 
qilish hamda tahlil natijalariga asoslangan holda ularni takomillashtirib borish tavsiya etiladi.

Foydalanilgan adabiyotlar ro‘yxati:
1.	 Abdullaziz, A. O‘zbekistonda sport va jismoniy tarbiyaning rivojlanish tarixi (1991–2025). Scientific-JL, 2025 – O‘zbeki-

ston sport tizimi va raqamli texnologiyalar integratsiyasini tarixiy-analitik kontekstda yoritgan maqola.
2.	 Christodimitropoulou, M., Choustoulakis, E., Antonopoulou, P. Digital Transformation in Sports Management: Technol-

ogies, Trends, and Strategic Implications. European Journal of Management and Marketing Studies, 2025 – maqolada 
sport menejmentida raqamli transformatsiyaning haqiqiy ahamiyati, Big Data, AI va boshqa texnologiyalarning joriy 
etilishi tahlil qilingan.

3.	 Digital Technology in Sports and Physical Activity. Journal of Digital Life – sport va jismoniy faoliyatda raqamli tex-
nologiyalarning qo‘llanilishi va samaradorligi haqida ilmiy sharh.

4.	 Rydzik, L., Ambroży, T., Pałka, T. Advances in Performance Analysis and Technology in Sports. MDPI – Applied Sci-
ences, 2025 – sport performansini tahlil qilish va texnologiyalar bo‘yicha ilmiy maxsus son maqolasi, jamoaviy sport-
larda texnologik integratsiyaning dolzarbligi yoritilgan.

5.	 Mahmudov, S. Sh. Yangi O‘zbekiston davrida voleybol sportining rivojlanishi. Ta’lim Innovatsiyasi va Integratsiyasi, 
2025 – voleybol sportining O‘zbekiston sharoitida rivojlanishi va sport texnologiyalarining roli milliy kontekstda tahlil 
qilingan.

6.	 Nuriddinov, A. Use of Digital Sports Technologies in … ilmiy maqola – sport texnologiyalaridan foydalanishning qoida-
lari, aniqligi va sportchilar performansiga ta’siri bo‘yicha empirik tahlil.

7.	 Qi, Y. Digital Technologies in Sports: Opportunities, Challenges, and Adoption Rates. International Journal, 2024 – 
raqamli texnologiyalarning sport tashkilotlarida joriy etilishi va sport amaliyotiga ta’siri bo‘yicha aralash metodlar tahlili.

8.	 Sirojov, O. O. Bo‘lajak jismoniy tarbiya o‘qituvchilarining valeologik kompetentligini rivojlantirish texnologiyalari. Mono-
grafiya. – Navoiy, 2024. – 88 b.

9.	 Sirojov, O. O. Bo‘lajak jismoniy tarbiya o‘qituvchilarining valeologik kompetentligini rivojlantirish texnologiyalari. Peda-
gogika fanlari bo‘yicha falsafa doktori (PhD) dissertatsiyasi. – Chirchiq, 2023. – 220 b.

10.	 Sirojov, O. O. Physical Education and Sports – the Basis of a Healthy Lifestyle // International Journal of Artificial Intel-
ligence, 2025. – T. 05, № 10. – B. xx–yy. – ISSN 2692-5206. – 1232–1234 b.

11.	 Turg‘unov, B. O. Ta’lim muassasalarida voleybol bo‘yicha sport to‘garaklarini samarali tashkil etish va o‘tkazish. İQRO 
jurnali, 2025 – voleybol o‘quv-mashg‘ulot jarayoniga innovatsion yondashuvlarni joriy etish bo‘yicha metodik tahlil.

12.	 Wu, F., et al. A Survey on Video Action Recognition in Sports: Datasets, Methods and Applications. ArXiv preprint, 
2022 – video tahlili texnologiyalari, jumladan voleybol kabi jamoaviy sportlarda harakatni aniqlash bo‘yicha so‘nggi 
ilmiy yondashuvlar taqdim etilgan.

13.	 Wang, X. Analysis of the Use of Technology in Modern Sports. Research article, 2025 – raqamli texnologiyalar (wear-
able device, VR, data analytics) sportdagi tayyorgarlik, xavfsizlik va performansni optimallashtirish bo‘yicha tahlil qil-
ingan.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

